Logg/Rapport Tyskland


Dag 1, Lørdag,  05.03.11
Eg tok båten til Bergen i går for å ha god tid til flyet til Frankfurt. Blei kjørt til Flesland, der eg møtte Øyvind, Ajdin og Frigg. Dei hadde alerede skjekka inn bagasjen sin, så eg gjorde det same. Vi venta på at flyet skulle gå 12.45, og var framme i Frankfurt 14.45. Når vi landa i Frankfurt tok vi tog til Mannheim, der vi blei møtt av to stk. fra BASF. Dei kjørte oss til Oggersheim der vi skulle bu resten av månen. Ved første øyekast såg det greit ut der, men så fekk vi vite at vi måtte vere sju stk. på kvert av romma,  dusjen va enten iskald eller glo varm, at det ikkje var handkle der og at sengene nesten var hardare enn gulvet. 

Dag 2, Søndag, 06.03.11
Våkna opp med stiv og støl rygg etter ei natt på dei "fantastiske" maddrassene. Tenkte med en gang at dette var uutholdlig. Vekte dei andre og vi gjekk til frokost'n, som faktisk var overaskande bra. Etter å ha snakka med dei andre lærlingane, og ingen virka fornøgde, bestemte vi oss for å ringe til Jorun og klage vår nød. Ho fiksa opp og vi fekk skjekke innpå Excelsior Hotel etter litt om og men. Her var alt mykkje bedre, vi fekk dobbeltrom med eget bad med dusj på, gode senger og reine handkler på badet. Etter å ha latt den fantastiske oppturen med egent hotelrom synke inn, tok vi oss en dusj og gjorde oss klare til velkomstmiddag klokka 16.00. Før middagen tok vi bussen opp til gate 11 på BASF sånn at vi visste kor vi skulle møte neste dag. Deretter samme bussen ned igjen til en kinesisk resturant med buffet så vi kunne ete oss mette. Etter en 2-3 timers hygglig middag tok vi fornøgde og glade bussen tilbake til hotellet og slappa av før den store dagen, når vi skulle inn på BASF. 

Dag 3, Mandag, 07.03.11		
I dag var det den første dagen vi faktisk var inne på BASF området. Det første vi gjorde var og ta toget opp til Gate 11, der vi møtte resten av utvekslingsstudentane, to lærlingar fra BASF og Frank. Deretter gjekk vi for å ta bilde som skulle brukast på ingangskortet.  Når dette var gjort, gjekk vi til klasserommet vi skal bruke dei to første ukene. Eg trudde egentlig vi skulle få lov å jobbe litt ute i anlegga og, men det viste seg at ikkje ein gang dei tyske lærlingane fekk lov til dette uten og ha hatt minst 6 månar med teori. Men etter å ha sett kor stort heile BASF faktisk var skjønna eg at det er umulig og få med seg noko særlig på berre en måne. Etter å ha fått litt grunnleggandes informasjon om korleis ein skal ferdas på området på ein trygg måte gjekk vi til lunch der vi fekk bruke dei nye pengekorta våre som vi fekk utdelt av BASF . 
No var det berre den guida turen som gjenstod. Den omhandla velkomstsenteret med masse gode demonstasjonar, bilder, filmar, historietavler, utstillingsprodukt og deretter en busstur på heile området. No var dagen over og vi fekk fri. Da fant vi ut at vi skulle bruke deler av fritida her nede på å trene litt, vi fant et treningsenter og betalte 50 euro for å vere der en måne. Noko som virka som et ganske så bra treningssenter. Resten av dagen gjekk med til å bli litt bedre kjend med området.

Dag 4, Tirsdag, 08.03.11
Begynte dagen med en tur på BASF sitt egene bibliotek. Der hadde dei veldig masse spennandes, alt ifra brettspill, quiz, bøker, pc, tv-spill til massasjestol. Hadde planer om å bruke det etter skule/arbeidstid, men når vi slutter klokka halv fem og skal på trening i tillegg blir det lite tid til andre ting. Døgnet strekker rett og slett ikkje til. Deretter fekk vi utdelt nøkkel til skap og arbeidskle og blei bedt om å møte opp i klasserommet for en rundtur på bygget. Eg blei veldig overaska over kor god læreplass lærlingane her hadde. Dei hadde mange forskjellige annlegg med egne kontrollrom, berre for lærlingane så dei fekk lov å arbeidet med aleine. Etter en langt tur gjennnom det store "skolebygget" var det godt og avslutte tidlig så vi fekk litt tid til å utforske sentrum og sjå oss om. Etter å ha gått av på Berlinerplatz for å finne kjøpesenter skjønte vi at vi måtte gå et stykke for å finne et. Og når vi skulle heim rota eg og Øyvind sopass med trikkrutene at vi tok trikken over på feil side av Rhinen, to ganga på to forskjellige bruer. Da blei det ekstra godt og komme "heim" igjen til hotellrommet og ta en tidlig kveld.

Dag 5, Onsdag, 09.03.11
Når vi kom på BASF i dag fekk vi vite at vi skulle kjøre dei "små" anlegga aleine. Noko som virka både skummelt og spennandes. Anlegga gjekk ut på å separere Propanol og Etanol. Det skjedde ved å kjøre dei inn i ei rektifikasjonskolonne med steam på. Og sidan dei to stoffa har forskjellige kokepunkt vil dei velge forskjellige vegar ut av kolonna/tårnet. Og det som ikkje var godt nok gjekk i ei Reflux-sløyfe tilbake i kolonna og blei skilt på nytt. Å skjønne prosessen i dette anlegget, samt og starte å kjøre det og stanse det tok heile dagen og vi fekk prøve oss fram. Det meste at anlegget var laga i hardt glass så vi fekk sjå ka som faktisk skjedde inni røra, kolonna og kjølerane. Noke eg synst var kjempe nyttig. Alt i alt en veldig lærerik dag. Sliten og trøtt skulle eg og øyvind berre en kjapp tur på butikken og treningsenteret også heim igjen og prøve å legge oss tidlig for å ta igjen litt søvn. Dette gjekk dårlig. Etter å ha reist fra hotellet klokka halv 6, en time etter vi var ferdig på arbeid/skole, regna vi med å vere tilbake på hotellet i 8 tida for å legge oss tidlig. Denne planen slo feil, klokka er no 22.18 og vi håper på å sovne fort for å vere klar for morgendagen.

Dag 6, Torsdag, 10.03.11		
Sidan vi dagen før berre så vidt fekk starte opp dei små anlegga før vi måtte stoppe dei igjen, brukte vi heile den dagen her til å utforske dei meir. I dag fekk vi ei oppgave der vi skulle prøve oss fram og stille på forskjellige parameter. Det kan vere for eks. steam, flow'en inn på anlegga, reflux, eflux og andre ting som spilla inn på prosessen. Vi fekk også i oppgave å lage 20 kg med etanol, som skulle vere reinare enn 60 %, til klokka 12 neste dag. Når vi var ferdig på BASF, dedikerte vi resten av dagen til å kvile.

Dag 7, Fredag, 11.03.11
Innan klokka 12 skulle vi ha 20 kg med etanol over 60%. og siden det var 20 kg vi skulle ha og ikkje liter måtte vi regne litt på det for å få det til å stemme. Dagen før var det berre mitt anlegg som klarte å produsere etanol over 60%, så vi bestemte oss for å bruke mitt anlegg med samme instillingane og eit anlegg til for å prøve og lage enda reinare etanol. Etter ei stund klarte vi og stabilisere anlegget mitt ganske bra, men det var ein viktig ting vi hadde glømt. Sette reguleringsventilane for steam på auto, sånn at dei regulerte seg skjøl. Frank la selfølgelig merke til det, og stilte ned hovedtrykket på steamen sånn att anlegget vårt kom i total ubalanse. Men vi klarte alikevell og produsere 20 kg med etanol over 60%. Vi tok tidlig helg og gjekk heim i 14.00 tida. Resten av fredagen gjekk med til avslapping, trening og en liten tur på byen.

Dag 8, Lørdag, 12.03.11
Første fridagen vår her nede, og vi valgte derfor og sove lenge. Når vi stod opp fant vi ut av vi skulle ta en tur over elva og sjå kordan Mannheim var. Der var det mykkje meir butikka og folk enn vi hadde trudd, så vi gjekk og shoppa litte kle og åt en bedre middag før vi reiste tilbake på hotellet. På hotellet gjorde vi en liten research på kor i Mannheim vi kunne finne en nattklubb. Vi fant noken som kunne vere brukbare. Men når vi kom dit på kvelden var det kleskode, og man måtte gå i dress på den eine plassen og den andre slapp ikkje dei inn folk som gjekk i kvite sko. Så vi endte til slutt opp på en Bulgarisk klubb der ingen snakka engelsk og dei berre spillte Bulgarisk musikk. Rare greier.

Dag 9, Søndag, 13.03.11
Sov enda lengre enn dagen før og rakk derfor berre å gå ut og ete og sjå en film før vi måtte legge oss igjen. Altså ikkje en veldig givandes dag.  

Dag 10, Mandag, 14.03.11
Baah, så var det mandag igjen. Opp klokka 06.00 for å rekke å ete frokost før vi tar trikken til Amoniakkstrase, der vi skal av og gjennom BASF porten. I dag skulle vi få et nytt og kanskje littegranne meir avansert anlegg å bryne oss på. Prosessen gjekk ut på å separere aceton og vann, men siden vann og aceton har kokepunkt for nært kverandre kan ein ikkje kjøre det rett i ei rektifikajonskolonne. Det må derfor gjennom ei anna kolonne der ein blandar inn butylacetat, som binder seg med vannet og tar med seg mesteparten av acetonen i ein egen tank, utan noko vann. Når vi tok prøve av vannet som skilte seg i kolonna, var det berre 1,3% aceton igjenn. Men sidan dette var passlig komplisert og vi måtte finne ut det meste sjølv og prøve oss fram rakk vi berre og starte første del av anlegget. Så i mårra skal vi starte rektifikasjon av aceton og butylacetat, for å få reinast mulig aceton. Når dagen på BASF var ferdig, fant vi eit vaskeri som kunne vaske klea våras. Det einaste som var litt irriterandes, var at Linn og Laila hadde fått vaska sine kle her på hotellet, og det tok berre en dag å få det igjenn. Men når vi spurte i resepsjonen dagen før fekk vi beskjed om at det tok ei heil uke å få igjenn klea, derfor valgte vi istede dette vaskeriet som brukte to dager. Etter det gjekk vi for å trene litt, og vips så va den dagen her og over. 

Dag 11, Tirsdag, 15.01.11
Dagen på BASF i dag var ganske lik som dagen før, vi kjørte det samme anlegget som på mandag. Berre at denne gangen fekk vi kjøre i gang del 2 av anlegget, der acetonen og butylacetatet skulle i ei rektifikasjonskolonne og separerast. Sidan kokepunkta har såpass stor differanse gjekk det ganske greit og skille dei. På slutten av dagen gjekk vi gjennom spørsmål om anlegget, og regna litt på mengde inn og ut av  seperasjonskolonna. 

Dag 12, Onsdag, 16.03.11
I dag var det tur til Heidelberg, som var veldig greit å ha på onsdagar for å få eit lite avbrekk fra lange dagar på BASF. I Heidelberg fekk vi en guida tur gjennom et slott som var fleire hundre år gammat. Fantastisk at dei klarte og bygge noke så stort og flott med mange detaljar i og skulpturar for så lenge sia igrunn. Etter den guida turen på slottet fekk vi bruke 3 timar på å gå i gatene i Heidelberg for å shoppe og sjå oss om. Absolutt en koslig liten by, som igrunn mindte litt om Italia. Når vi var ferdig i Heidelberg, for eg og Gaute ut for å finne oss en frisør. Dette skulle vise seg og ikkje vere så lett sidan dei fleste tyskera ikkje snakka engelsk. Etter masse gåing og feilkomunikasjon med forskjellige tyske frisørar fant vi til slutt ei som kunne litt engelsk. Trur dette var den kjappaste frisørtimen eg har hatt noken gang, trur ikkje eg satt i stolen meir enn 5 min før ho var ferdig, men resultaten blei jo heilt greit så det var vel verdt dei skarve 9 euroane. På kvelden kjente eg at eg brygga på en liten forkjølelse.

Dag 13, Torsdag, 17.03.11	
I dag var halsen mykkje værre og nasa tett. Vi fekk eit nytt anlegg som vi skulle ha dei siste to dagane denna veka. Dei var så og sei heilt like som det første anlegget vi hadde, det einaste som var forskjellen var at styresystemet var av litt eldre sort og vi ikkje kunne bruke data for og styre. Så derfor gjekk det ganske greit og sette seg inn i ka vi skulle gjere, og vi begynte og separere etanol og propanol i rektifikasjonskolonna. På slutten av dagen kjende eg at forkjølelsen berre blei verre og verre og utvikla seg til feber og slapphet. Låg derfor resten av dagen i senga for å prøve og vere klar til neste dag. 

Dag 14, Fredag, 18.03.11
Sengeliggandes i heile dag. Men blei betre utpå kvelden.

Dag 15, Lørdag, 19.03.11
I dag følte eg meg mykkje bedre. Vi hadde egentlig planlagd og reise til frankfurt og sjå en fotballkamp, men siden eg ikkje var heilt i form, det var stress med togruter og det berre var dårlege plassa igjen på stadion så tenkte vi at det var like greit finne seg et spa. Etter litt research på nettet fant vi et thailandsk massagestudio. Vi fant fram til slutt og bestilte oss en time. Dette skulle vise seg og vere noko vi ALDRI kommer til å glømme, har aldri vert med på noke rarare før. Kliss nakene låg vi der og sprada foran villt fremmede folk. Massagen var god den, men veldig surrialistisk og uvanlig setting.

Dag 16, Søndag, 20.03.11
Ka kan en sei om en søndag. Var en ganske rolig dag med avsapping og en fotballkamp på tv'n. Vi lagde oss et internt veddemål på kem som vant av Chelsea og City, 10 euro til den som hadde rett. Eg og Gaute satsa på Chealsea menst Ajdin og Øyvind satsa på City. Chelsea vant 2-0, så eg blei 10 euro rikare. 

Dag 17, Mandag, 21.03.11							
Dagen i dag begynte med att både meg og øyvind glømte å ta med oss inngangskortet og nøkkelen til skapet inne på BASF, dermed måtte vi ta trikken tilbake til hotellet og hente dei. Dette gjorde at vi blei en liten time for seine, men det virka som det gjekk heilt greit for Oliver. Siden vi i dag begynte på mandagen midt i oppholdet var det på tide å bytte klasserom og arbeidsområde. Klassen blei delt i to, ei gruppe nede og ei gruppe oppe. Eg kom på gruppa som skulle vere nede, der vi skulle knuse kalkstein og sikte den. Vi fekk et oppgavehefte der det sto som mål at vi skulle lage 2 kg kalkstein som var mellom 0,5 - 1,0 mm. Vi fekk ikkje vite korleis framgangsmåten var, og måtte derfor prøve oss fram. Altså lettare sagt enn gjort. Resten av dagen gjekk med til å prøve ut forskjellige innstillingar på en kjeftknuser og ei mølle, og analysere godset i sikt med forskjellige størrelser. 

Dag 18, Tirsdag, 22.03.11	
Nå måtte også Øyvind melde pass på grunn av sjuke. Samtlige elever har vert sjuke, med litt feber, hoste og sløvhet iløpet av dei første to vekene. Dagen på BASF var ganske så lik dagen før, der vi prøvde oss fram vidare. Men i dag fekk vi også ta i bruk et nytt sikt, Zick-Zack Sichter som dei kalte det på tysk. Det går ut på at man mater steinen med forskjellige størrelser inn på toppen av ei sikk-sakk kolonne med trykkluft på bunnen, dermed vil dei minste steinane og finaste partiklane blåste opp og dette ned i egen beholder, menst dei største steinane er for tunge og detter rett ned gjennom sikk-sakk kolonna. Altå er der kor mykkje trykkluft som bestemmer fordelinga. Vurderte å gå på trening igjen i dag, men formen er fremdeles ikkje heilt på topp. 

Dag 19, Onsdag, 23.03.11
Onsdag, dagen alle gleder seg til her nede. Da kan vi sove heile to tima lenger siden vi ikkje skal møte opp før klokka 9 på Berlinerplatz, sentrum i Ludwigshafen. Turen skulle gå til Speyer, der vi blei fortalt at vi skulle på et teknisk museum. Når vi kom fram blei vi møtt av en by-guide, som viste oss rundt i et gammalt kloster, noke som alle synst var rart i og med at vi skulle på et teknisk museum. Klosteret var interessant til en viss grad, men det kunne kanskje bli litt masse med fleire tima med refenranser til tyske historiske personer. Etter noken tima rundt i Speyer sentrum, gjekk vi til det tekniske museumet alle hadde venta på. Der fekk vi en inngangsbillet og kunne sjølv gå rund og sjå på alle bilane, flya, båtane, helikoptera og andre ting dei hadde der, noke som faktisk var ganske interesant. Dei hadde også en veldig spesiel kinosal der, lerretet var ikkje flatt som vanlig men i ei stor bue. Øyvind, Gaute og eg trudde det var 3D og bestillte oss en billett til "The Mummy", noke vi trudde skulle ver en grøsser i 3D, som viste seg å vere en tysk dokumentar som ikkje var i 3D.

Dag 20, Torsdag, 24.03.11	
Tilbake på BASF og steinknusing. På slutten av dagen skulle vi ha klart dei to kiloane med kalkstein mellom 0,5 - 1,0 mm, noke som er enklare sagt enn gjort. Men etter alt testinga og fininstillinga av sikk-sakk sikte klarte vi tilslutt og nå målet. Dei siste 2-3 timane av dagen begynte vi så smått å lage en power point presentasjon til den siste fredagen i oppholdet, der vi skal forklare litt om anlegga vi har hatt opplæring i og korleis vi har hatt det her i tyskland. 

Dag 21, Fredag, 25.03.11
I dag bytta vi anlegg, fra steinknusing til anlegga oppe. Det gjekk ut på å blande magnesium, PVC og vatn i en 400 liters tank med en blander i. Der det skulle vere 25% PVC og magnesium og resten vatn. Når dette hadde stått og blanda seg skikklig, blei det pumpa inn i en dekanter (sentrifuge) som skilte PVC'n fra vatnet og magnesiumet. PVC'n va klar til å brukast på nytt igjen og magnesiumet og vannet skulle gå vidare til det neste anlegget sånn som eg skjønte det.

Dag 22, Lørdag, 26.03.11
Var i Mannheim å åt og shoppa litt på dagen, så inviterte vi dei andre elevane, som bur på Oggersheim, opp til hotellet for å sjå Norge - Danmark landskamp i fotball. Stillinga blei 1-1 og norge fekk me seg et poeng vidare og ligger fortsatt på toppen i gruppa.

Dag 23, Søndag, 27.03.11	
Lenge sia vi hadde spillt fotball i dag, så vi fant ut at vi skulle finne ei bane og spille litt. Fant ei lita grus bane nesten rett ved sia av hotellet der vi fekk vere med noken unga og spille. 

Dag 24, Mandag, 28.03.11
Da var det begyndelsen på siste uka her i Tyskland. Vi har hatt det veldig bra både på BASF og på fritida, men alikevell trur eg dei fleste begynde å kjenne litt på heimlengselen, meir enn fire uker hadde vert for masse trur eg. I dag fortsatte vi på anlegget vi fekk på fradag, det som gjekk ut på å skille magnesium, PVC og vatn. Gjorde egentlig akkurat det samme i dag som på fredag, men bytta over til del 2 av anlegget på midten av dagen. Del 2 går ut på å skille væska som vi får fra dekanteren, altså magnesiumsulfat og vann. Dette anlegget var litt kjendt i og med at det var det samme prinsippet som på anlegga i første uka, altså ei rektifikasjonskolonne.

Dag 25, Tirsdag, 29.03.11
Dagen i dag var den første der vi alle var sammla på et klasserom og hadde litt teori. Vi flytta opp en etasje til et klasserom der ein kan kople opp små pneumatiske anlegg. Vi blei delt inn i grupper og skulle kople opp kvert vårt lille anlegg med en membanventil, for så å forske på forskjellige egenskapa ved den og korleis vi kunne bruke den i forskjellige sammenhenga. Alle gruppene rullerte så vi fekk sjå og forske på alle dei forskjellige små anlegga. Etter matpausen klokka 13.00 hadde vi et lite sikkerhetskurs, siden vi skulle besøke den eine fabrikken inne på BASF. På fabrikken vi besøkte lagde dei grunnprodukta til isopor, og sidan det bråkte sånn der og vi var mange folk, var det vansklig og få med seg alt som blei sagt, men det var likevell interessant og sjå og sammenligne med korleis vi arbeider heime i Norge. 

Dag 26, Onsdag, 30.03.11
Onsdag er jo turdag, så i dag besøkte vi en strutsefarm og en vingård. Det begynte med at vi tok buss i ca. en og en halv time utanfor Ludwigshafen, der vi fekk en guida tur inne på strutsefarmen av ei av eigerane. Etter den guida turen gjekk vi til suvenirbutikken deiras, somhadde utrulig masse forskjellig produkt av strus. Der va sko og vesker av strutseskinn, som vistnok ska vere noke av det beste skinnet ein får, der var forskjellige pølser og filet'a av struts, lamper og anna dekor av strutseegga og forskjellige kostar av fjæra til strutsen. Noken meinte og at dei hadde laga ringa og smykke av beina til strutsen. Når vi var ferdig på strutsefarmen kjørte vi et lite stykke til med buss og kom til en vingård. Også på vingården fekk vi en guida tur gjennom fabrikken der dei lagde vinen og avslutta med å smake på fem forskjellige vinar på slutten. Eg er ikkje noke glad i vin i utgangspunktet, så vinsmakinga kunne eg klart meg uten. Men siden vinen var så billig der endte det opp med at eg kjøpte med meg to flasker heim så eg kan gi vekk.

Dag 27, Torsdag, 31.03.11
Den siste "vanlige" dagen på BASF. Den gjekk med til å rydde og vaske heile prosessrommet så alt var klart til andre som skulle bruke det. Fekk gå tidlig, siden vi var effektive og flinke å rydde og vaske.

Dag 28, Fredag, 01.04.11
I dag var det siste dagen, rart å tenke på igrunn men skal bli godt å komme heim og. Når vi kom på skolen i dag, fekk vi vite at vi skulle ha framføring foran mange BASF folk, noken nevte 300 men trur ikkje det var så mangen. Eg og Øyvind var naturlig nok på ei gruppe og skulle lage ei framflring om kor vi kjem fra, korleis vi har hatt det og eit av anlegga vi har vert gjennom. Dette hørtes ganke skummelt ut, men når vi først sto der oppe foran alle tyskerane gjekk det heilt greit. Når alle gruppene hadde framført sang vi en sang som en av sandefjord elevane hadde laga, det var melodien til "Jason Mraz - I'm yours" men med tekst som passa til oppholdet vårt her i Tyskland. 
På kvelden var det en siste avsluttningsmiddag der alle var samla. Eg og Øyvind kom litt seint så vi fekk ikkje med oss at dei sang "I'm PRO" sangen en gang til inne på resturanten, og ga vekk gitaren med signatur fra alle dei norske, til Oliver og Frank. Siden vi som budde på hotellet hadde vert så greie å ha med å gjere sa hotellsjefen at vi kunne invitere med oss folk opp i loung'en i 17 etg. også skulle vi få gratis øl fra hotellet. Vi inviterte derfor med oss alle dei norske og tyske elevane/lærlingane og hadde en kjempe artig avsluttningsfest. Noke eg kjem til å huske lenge. 

Dag 29, Lørdag, 02.04.11
Dagen vi alle hadde venta på, heimreise! Sjølv om eg hadde gleda meg til å reise heim var det nesten litt vemodig og reise fra Tyskland og alle folka vi blei kjendt med. Våkna litt uggen i kropp og sjel og begynte å pakke. Noke som såg ganske umulig ut i begyndelsen, siden vi har handla litt forskjellig her nede. Men det gjekk til slutt og vi va klare til å ta tog til flyplassen og fly heim igjen til Norge.



Konklusjon
Dette oppholdet har vert en fantastisk opplevelse både faglig og personlig. Trur det har veldig masse å sei at ein trivst med folka ein reiser med, noke hvertfall eg gjorde. Alle kom godt overens og det blei ingen sure minner. Elevane fra Laksevåg og Sandefjord var hygglige og kjekke folk som var lett å like og bli kjendt med. Lærerane og lærlingane på BASF skal også ha masse av skylda for at oppholdet var så bra som det var. Spesielt Oliver og Frank, dei gjorde en kjempe jobb med å holde det faglige og kulturelle både spennandes og morsomt. Dette er noke eg absolutt vil anbefale til fremtidige lærlinger i PRO.



Jonas Gulhaugen.
